Finalni Nacrt, 11. april 2008.
	STANDARDI RADNOG UČINKA ZA MODEL SUDOVE 



Uvod 
Standardi radnog učinka koji su pobrojani u daljem tekstu imaju za svrhu da pomognu sudovima u BiH kako bi poboljšali kvalitet svojih usluga prema javnosti tako što će izvršiti reformu svojih upravnih praksi i procedura. Ovi standardi odražavaju najbolje prakse modernih sudova u Evropi i Sjedinjenim Američkim Državama. Spomenuti standardi bi također trebali biti konzistentni sa standardima za pristup EU koji važe za sudove i pravosuđe. Konkretni referentni dokumenti iz kojih su razvijeni ovi standardi su između ostalih: Strateški plan VSTV-a za period 2007-2012; Strategija za reformu sektora pravde u BiH (SRSP) za period 2008-2012 (nacrt), novembar 2007; Funkcionalna analiza sektora pravde u BiH, Ured koordinatora za reformu javne uprave, publikacija br. 8, mart 2005; Prvi simpozij u oblasti vladavine prava u centralnoj i istočnoj Evropi, 14-16. juni 2007, Sofija, Bugarska; izvještaji Evropske komisije za efikasnost pravde (CEPEJ) i Savjetodavnog vijeća evropskih sudija (CCJE-GT); Indeks sudske reforme (JRI), Inicijativa u oblasti vladavine prava ABA-e (ABA ROLI), izdanje 2007; Standardi radnog učinka na prvostepenim sudovima (TCPS), Nacionalni centar za državne sudove (NCSC, U.S.), izdanje 2005.; Plan za unapređenje sudova, 2005. i 2007, Inicijativa za jačanje pravosuđa (JSI) za Bugarsku (USAID). 
Proces dodjeljivanja statusa model suda i posebnih priznanja 
Uvod
Program model sudova je uspostavio 25 ključnih standarda, od kojih je 19 označeno kao obavezni. Preostalih 6 ključnih standarda, te bilo koji dodatni standardi koje sud predloži i želi implementirati označeni su kao diskrecijski standardi. Sud može ali ne mora izabrati bilo koji od obaveznih ili diskrecijskih standarda koje je već implementirao. Također, čak i ako sud nema zaostatak u predmetima kako ga definira Uputstvo VSTV-a, ipak može odabrati standard koji se odnosi na plan smanjenja zaostatka u predmetima koji je obavezan samo za sud sa zaostatkom u predmetima, te može također odabrati diskrecijski standard koji nosi naziv Rukovodilac sudske uprave/sudski menadžer čak i ako sud ima manje od 15 sudaca.  Sud mora izabrati najmanje 18 standarda.

Dodjeljivanje statusa model suda 
Kada sud ostvari 75% implementacije standarda, dodjeljuje mu se status model suda. Kada sud ostvari 100% implementacije standarda, dobija posebno priznanje kao model sud.
Bodovanje
Implementacija standarda se mjeri bodovima: “0”, “1”, ili “2”.  “0” znači da je malo ili ništa poduzeto od strane suda kako bi implementirao standard. “1” znači da je standard implementiran djelomično, ali ne u potpunosti. “2” znači da je standard u potpunosti implementiran. Bodovanje obavlja osoblje JSDP-a i to je kontinuirani proces tokom čitavog perioda planiranog za implementaciju konkretnog standarda. Za svaki standard postoji planirani vremenski period za punu implementaciju.

Ukupan broj bodova za sud koji odluči implementirati, na primjer, 25 standarda, od kojih je 19 obaveznih a 6 diskrecijskih, je 50.  

75% implementacije se postiže kada sud dobije ukupno 38 bodova za svih 25 standarda kombinovano, uključujući rezultat od najmanje “1” bod za svaki od obaveznih standarda. U ovom trenutku sudu se dodjeljuje status “model suda”. Prema memorandumu o razumijevanju sud izražava namjeru da nastavi raditi, uz pomoć JSDP-a i VSTV-a, na postizanju 100% implementacije standarda koje je odabrao, nakon čega dobija posebno priznanje za model sud.
	Polje aktivnosti 1: PRISTUP PRAVDI ZA JAVNOST 



Ključni standard 1.1 PRISTUP OTVORENIM ROČIŠTIMA (obavezan)
Sud osigurava pristup javnosti sudskim postupcima, ročištima i sudskim spisima.

· Sud želi olakšati i pojednostaviti za javnost praćenje suđenja i ročišta, te pribavljanje informacija iz sudske evidencije.
· Sud usvaja standard strateške politike koji kaže da su ročišta otvorena za javnost i pisano javno pravilo koje identificira ročišta koja će biti zatvorena u skladu sa zakonom ili iz opravdanih razloga.
Ovaj standard je zakonska obaveza. Međutim, on se ne odnosi na suđenja, ročišta i sudske spise koji su po zakonu povjerljivi ili im je ograničen pristup. Vidi član 8. i član 66. Zakona o sudovima, FBiH i RS. 

Standard je u saglasnosti sa:  Faktor 23. Pristup javnosti i medija sudskim postupcima, JRI, ABA ROLI; Standard 1.1 Javni sudski postupci, TCPS, NCSC (U.S.).
Smjernice:

· Postaviti oglasnu tablu na prikladnom mjestu u prizemlju.
· Postavljati obavještenja o datumima, vremenima, brojevima i oznakama predmeta, sudnicama za ročišta i suđenja bar jednu sedmicu unaprijed, u skladu sa pisanim pravilom ili naredbom predsjednika suda
· Osigurati stol i stolice pored pisarnice gdje korisnici sudskih usluga mogu čitati sudske spise i evidenciju.
· Omogućiti kopiranje sudskih dokumenata i evidencije na zahtjev i po dostupnoj cijeni.
· Kada god je to moguće, suđenja u građanskim i krivičnim predmetima treba održavati u sudnicama, ne u sudačkim uredima (što je najčešće slučaj u građanskom postupku). Sudnice trebaju omogućavati normalan rad svih stranaka i imati dovoljan prostor za građane koji žele prisustvovati suđenjima. Rekonstrukcija sudnica ovisi o raspoloživosti sredstava. Sudovi trebaju planirati sredstva za ovu svrhu u svojim budžetima.      
Bodovanje:
Uspješnost implementacije standarda ocjenjuje se na osnovu sljedećeg načina bodovanja:

0 = Nema oglasne table ili se ne nalazi na prikladnom mjestu u prizemlju; nema stola ni stolica pored pisarnice gdje korisnici sudskih usluga mogu čitati sudske spise i evidenciju; ne postoji mogućnost kopiranja sudskih dokumenata i evidencije ili je cijena kopiranja previsoka.

1 = Neke, ali ne sve, od sljedećih stavki su osigurane: oglasna tabla na prikladnom mjestu u prizemlju;  obavještenja se postavljaju bar jednu sedmicu unaprijed sa datumima, vremenima, brojevima i oznakama predmeta, sudnicama za ročišta i suđenja, i to u periodu od 3 mjeseca; stol i stolice pored pisarnice gdje korisnici sudskih usluga mogu čitati sudske spise i evidenciju; omogućeno kopiranje sudskih dokumenata i evidencije na zahtjev i po dostupnoj cijeni.

2 = Sve stavke su osigurane.
Ključni standard 1.2 PRISTUP SUDSKIM INFORMACIJAMA (obavezan)
Sud unaprjeđuje mogućnost pristupa informacijama za javnost kroz punu primjenu Zakona o slobodi pristupa informacijama (ZSPI).

Osigurati brošure ili druge informacije i obrasce za javnost kako bi se ostvarivala prava u skladu sa Zakonom o slobodi pristupa informacijama (ZSPI). Pridržavati se odredbi ZSPI-a prilikom pružanja sudskih informacija javnosti. Obučiti sudije i ostalo sudsko osoblje po pitanju odredbi ZSPI-a. Izraditi pisani plan implementacije ZSPI-a.
Prema Zakonu, javnost i stranke u postupku imaju pravo pristupa spisima i upisnicima u smislu da iste pregledaju i kopiraju u prisutnosti ovlaštenog sudskog službenika. Vidi čl. 131, Sloboda pristupa sudskim spisima, Pravilnik o unutarnjem poslovanju sudova VSTV-a. Sud treba izraditi pisani plan i organizirati obuku za sudijsko i administrativno osoblje na temu ZSPI i njegova praktična primjena u sudu. Službenik za informiranje, ukoliko takav postoji, ili pak neki drugi uposlenik, trebao bi biti zadužen za koordinaciju provođenja ovog standarda i dužnosti suda u skladu sa Zakonom. Vidi također Standard 4.1, Informacije suda i Pravilnik VSTV-a, čl. 121. 

Smjernice:
· Informacije i obrasci za ostvarivanje prava prema ZSPI-u lako su dostupni za javnost u prizemlju zgrade suda.
· Sudije i ostalo sudsko osoblje pohađaju obuku o odredbama ZSPI-a.
· Sud izrađuje pisani plan implementacije ZSPI-a.
· Sud vodi evidenciju o zahtjevima za informacijama iz javnosti i radnjama koje su poduzete kako si se pružile tražene informacije.

· Odgovori na zahtjeve su blagovremeni.

Bodovanje:
Uspješnost implementacije standarda ocjenjuje se na osnovu sljedećeg načina bodovanja:

0= Nikakve informacije ni obrasci za ZSPI nisu dostupni javnosti; ne vodi se evidencija o zahtjevima za informacijama niti se poduzimaju ikakve radnje; sudije i ostalo sudsko osoblje nisu obučeni po pitanju ZSPI-a; nema pisanog plana za implementaciju ZSPI-a.

1= Neke, ali ne sve smjernice su ispunjene. Ključni dijelovi moraju biti ispunjeni, kao što je završen pismeni plan za primjenu ZSPI-a, bar neke informacije i obrasci su dostupni, bar 1 službenik je obučen za politiku implementacije itd. 
2= Sve smjernice su ispunjene.

Standard 1.3 
POGODNOSTI ZA KORISNIKE SUDSKIH USLUGA (obavezan)
Sud unaprjeđuje usluge za korisnike kroz implementaciju osnovnih elemenata Strategije za brigu o korisnicima sudova.
Svrha “Strategije za brigu o korisnicima sudova u Bosni i Hercegovini”, DFID, novembar 2006, je pridobivanje i održavanje povjerenja građana u sudove. Aktivnosti suda obuhvataju: uljudno postupanje sa korisnicima usluga i pružanje odgovarajuće pomoći; obuka sudskog osoblja u oblasti brige o korisnicima; pločice za uposlene sa imenom i radnim mjestom; procedura podnošenja pritužbi koja će omogućiti praćenje rješavanja pritužbi i promjenu prakse kada je to potrebno; osigurati da oznake postavljene na i unutar zgrade suda omoguće korisnicima sudskih usluga da se snađu u sudu bez pomoći.

Dodatne karakteristike Strategije su pobrojane u Standardu 3.3 (radno okruženje), te u polju aktivnosti 4 (transparentnost i odgovornost) niže u tekstu. 

Ovaj standard (1.3) je u skladu sa: Strateškim ciljem 10.4 Strateškog plana VSTV-a za period 2007-2012; nacrtom SRSP-a, strateškim programom, str. 44-46.
Smjernice:
· Uljudno postupanje sa korisnicima i pružanje odgovarajuće pomoći. 
· Sudsko osoblje koje pruža izravne usluge korisnicima obučeno je u oblasti brige o korisnicima.  
· Cjelokupno nesudačko osoblje suda nosi pločice sa oznakom imena i radnog mjesta.

· Uspostavljen postupak za podnošenje pritužbi i prijedloga, poduzimaju se odgovarajuće radnje kada je to potrebno, evidencija o pritužbama i radnjama.
· Oznake koje upućuju javnost na javne lokacije unutar suda.

Bodovanje:
Uspješnost implementacije standarda ocjenjuje se na osnovu sljedećeg načina bodovanja:

0 = 2 ili 1 od smjernica su implementirane.

1 = Bar 3 smjernice su implementirane.

2 = Sve smjernice su implementirane.

	Polje aktivnosti  2: UPRAVLJANJE, STABILNOST I ADMINISTRACIJA



Standard 2.1 UPRAVLJANJE PROMJENAMA (obavezan)

Sud pomaže proces unapređenja suda korištenjem tima za upravljanje promjenama.

Tim je zadužen za implementaciju standarda radnog učinka za model sudove i za iniciranje, nadgledanje i praćenje reformskih aktivnosti koje je sud poduzeo u skladu sa Memorandumom o razumijevanju (MOR). 

Tim čine predsjednik i sekretar suda, predsjednici sudskih odjeljenja, šef pisarne, direktor IKT odjela, te predstavnik iz reda stručnih saradnika. Zadaci bi se trebali raspodijeliti među članovima pod nadzorom predsjednika suda koji donosi konačne odluke. Sastanci timova za upravljanje promjenama bi se trebali održavati periodično, minimalno jednom mjesečno, uz dnevni red i zapisnik. U periodu između mjesečnih sastanaka, relevantni članovi tima bi se po potrebi trebali sastajati kako bi razgovarali i radili na provedbi svojih konkretnih zadataka. Timovi i njihove podgrupe bi trebali utvrditi rokove za svoje aktivnosti. Poželjno bi bilo da se timovi s vremena na vrijeme sastanu sa timovima drugih kandidatskih ili certificiranih model sudova.
Smjernice:
· Tim se upravljanje promjenama je uspostavljen po direktivi predsjednika suda i sačinjavaju ga predsjednik suda, sekretar suda, rukovodilac sudske uprave (ako je to radno mjesto otvoreno i popunjeno), šefovi sudskih odjeljenja, direktor IT odjela i predstavnik stručnih saradnika.
· Tim inicira, nadgleda i prati implementaciju standarda.

· Tim se sastaje bar jednom mjesečno sa dnevnim redom pitanja koja treba raspravljati i uz vođenje zapisnika.
· U periodima između mjesečnih sastanaka, relevantni članovi tima se sastaju po potrebi kako bi razgovarali i radili na provedbi konkretnih zadataka sa kojim su zaduženi.

· Tim i njegove podgrupe utvrđuju rokove za svoje aktivnosti.

· Tim se u zajedničkom sastavu s vremena na vrijeme sastaje sa timovima za upravljanje promjenama drugih kandidatskih ili certificiranih model sudova.
· Tim implementira druge reformske mjere koje donosi VSTV.
Bodovanje:
Uspješnost implementacije standarda ocjenjuje se na osnovu sljedećeg načina bodovanja:

0= Manje od pola smjernica je implementirano.

1= Implementirano je pola smjernica.

2= Sve smjernice su implementirane.

Ključni standard 2.2 UNUTARNJA ORGANIZACIJA (obavezan)
Sud osigurava organizacijsku stabilnost kroz razvoj i objavljivanje sudskih pravila i normativa prema potrebi, uključujući Pravilnik o unutarnjoj organizaciji i sistematizaciji radnih mjesta i druga interna pravila i normative po potrebi.

Pravilnik će sadržavati unutarnje organizacijske jedinice i radna mjesta sa identificiranim djelokrugom; raspored i opis poslova i radnih zadataka organizacijskih jedinica i pojedinačnih radnih mjesta; odredbe o koordinaciji i vođenju poslova; zahtjevi koji se odnose na radni učinak za svako radno mjesto, vrstu aktivnosti, grupe i kompleksnost posla, status uposlenog, broj uposlenih po radnim mjestima, naziv radnih mjesta; odredbe o sudskim pripravnicima i pripravnicima-volonterima; ostala pitanja relevantna za organizaciju i rad suda. Vidi čl. 21 Pravilnika VSTV-a.

Važeći Pravilnik za sudove bi trebalo ispitati kako bi se utvrdilo: da li isti ispunjava uvjete iz čl. 20 Pravilnika VSTV-a; da li su njegove važeće organizacijske strukture i opisi poslova u skladu sa važećim Pravilnikom; da li kvalifikacije uposlenih zadovoljavaju uvjete iz Pravilnika; da li je broj sudija i administrativnog osoblja u skladu sa propisom Ministarstva pravde kojim se regulira odnos između sudskog i administrativnog osoblja. Nakon ovog pregleda, sud bi po potrebi trebao izmijeniti svoj pravilnik i uključiti organizacijske strukture i opise poslova koji najbolje odgovaraju potrebama suda i koji su u skladu sa Pravilnikom VSTV-a i propisima Ministarstva pravde.

Prednje aktivnosti podržavaju Strateški cilj 7 VSTV-a, prioritet 7.1: utvrditi optimalan broj sudija, tužilaca i stručnih saradnika u sudovima i tužilaštvima; i prioritet 7.2: utvrditi optimalan broj i strukturu ostalog osoblja u sudu.

Smjernice:

· Pravilnik sadrži unutarnje organizacijske jedinice i radna mjesta sa identificiranim djelokrugom poslova; raspored i opis dužnosti i zadataka organizacijskih jedinica i pojedinačnih radnih mjesta; odredbe za koordinaciju i vođenje poslova; zahtjeve radnog učinka za svako radno mjesto, vrstu aktivnosti, grupe i kompleksnost posla, status uposlenih, broj uposlenih na radnim mjestima, naziv radnih mjesta; odredbe o pripravnicima u sudu i pripravnicima-volonterima; ostala pitanja relevantna za organizaciju i rad suda.

· Važeći Pravilnik pregledan kako bi se utvrdilo: da li isti ispunjava uvjete iz čl. 20 Pravilnika VSTV-a; da li su njegove važeće organizacijske strukture i opisi poslova u skladu sa važećim Pravilnikom; da li kvalifikacije uposlenih zadovoljavaju uvjete iz Pravilnika; da li je broj sudija i administrativnog osoblja u skladu sa propisom Ministarstva pravde kojim se regulira odnos između sudskog i administrativnog osoblja.
· Nakon pregleda, sud po potrebi vrši izmjene svog Pravilnika kako bi se ugradile organizacijske strukture i opisi poslova koji najbolje odgovaraju potrebama suda, a u saglasnosti su Pravilnikom VSTV-a i propisima Ministarstva pravde.

Bodovanje:
Uspješnost implementacije standarda ocjenjuje se na osnovu sljedećeg načina bodovanja:

0 = Najviše jedna smjernica je implementirana.

1 = Prve dvije smjernice su implementirane.

2 = Sve tri smjernice su implementirane.

Ključni standard 2.3 INTERNA KOMUNIKACIJA (obavezan)

Sud izrađuje i objavljuje Plan za internu komunikaciju.
Komunikacija među sudijama i administrativnim osobljem o problemima i pitanjima koja se tiču suda važna je za pronalaženje rješenja, kao i za moral uposlenih, njihovu motivaciju i kvalitet rada. Sud bi trebao izraditi pisani plan koji: obuhvata sudije i ostalo osoblje horizontalno i vertikalno na sastancima; i utvrđuje učestalost održavanja sastanaka, dan u mjesecu ili sedmici i tačan termin za svaku od različitih grupa u sudu. Predsjedavajući grupe bi trebao pripremiti dnevni red za sastanak, dok bi za to određena osoba vodila zapisnik na sastanku. Vidi čl.     Pravilnika VSTV-a.

Smjernice:

· Izraditi pisani plan uz doprinos sudija i ostalog osoblja koji: obuhvata sastanke sudija, sastanke ostalog osoblja, zajedničke sastanke sudija i ostalog osoblja; utvrđuje učestalost sastanaka, dan u mjesecu ili sedmici i tačan termin za svaku od različitih grupa u sudu.

· Predsjedavajući grupe priprema dnevni red za sastanak, a za to određena osoba vodi zapisnik na sastanku.
· Učesnici na sastanku imaju priliku unaprijed predložiti tačke dnevnog reda. 

· Redovni sastanci se održavaju prema planu.
Bodovanje:
Uspješnost implementacije standarda ocjenjuje se na osnovu sljedećeg načina bodovanja:

0= Nijedna ili samo jedna smjernica je implementirana.
1= Dvije ili tri smjernice su implementirane.

2= Sve 4 smjernice su implementirane.

Ključni standard 2.4 STRATEŠKI PLAN (diskrecijski)
Sud izrađuje, objavljuje i implementira strateški plan.
Strateškim planom se utvrđuju opći i specifični ciljevi koje sud želi ostvariti u okviru budućeg vremenskog perioda, npr. jedne godine, tri godine; korake koje treba poduzeti kako bi se postigao svaki od tih ciljeva; vrijeme potrebno za izvršenje svakog koraka; i osobu(e) zaduženu za iniciranje i okončanje svakog koraka.  

Smjernice:

· Pisani strateški plan utvrđuje opće i specifične ciljeve koje sud želi postići u budućem vremenskom periodu, npr. u 3 godine. Vremenski okvir plana ne bi trebao biti kraći od 2 godine.

· Uključuje korake koje treba poduzeti da bi se postigao svaki cilj, vrijeme potrebno za izvršenje svakog koraka i osobu(e) zaduženu za iniciranje i okončanje svakog koraka.

· Strateški plan uključuje odjeljak za profesionalni razvoj kadrova i obuku sudaca i ostalog sudskog osoblja, te odjeljak za obuku u menadžmentu za predsjednike sudova, sekretare sudova, šefove sudskih odjeljenja i više administrativno osoblje.

· Strateški plan je implementiran, te se ispituje i po potrebi mijenja bar jednom godišnje.

Bodovanje:

Uspješnost implementacije standarda ocjenjuje se na osnovu sljedećeg načina bodovanja:

0 = Ne postoji pisani strateški plan.

1= Pisani strateški plan djelomično izrađen, ali ne sadrži sve zahtjeve smjernica, ili plan je potpun ali se ne implementira.

2= Pisani strateški plan koji sadrži sve zahtjeve smjernica i koji je implementiran.

Ključni standard 2.5  PLAN SMANJENJA ZAOSTATKA U PREDMETIMA (obavezan samo za sud sa zaostatkom u predmetima)

Sud izrađuje i implementira plan smanjenja zaostatka u predmetima
Efikasan plan za smanjenje zaostatka u predmetima treba sadržavati mjere koje ne dozvoljavaju da se predmet presignira više puta uz dodjeljivanje novog broja predmeta svaki put, što stvara lažnu informaciju o prilivu predmeta i sudačkim normama. Plan treba prikazivati sve zaostale predmete, odvojene po vrstama predmeta i datumima prijema, čime će se sudovima omogućiti da daju prioritet starim predmetima i da rade na predmetima po redoslijedu datuma prijema.  

JSDP i kasnije VSTV izradili su dvije tabele koje su ključne za praćenje implementacije plana: prva sadrži sve zaostale predmete po vrsti predmeta i godini otvaranja, a druga je kvartalni izvještaj koji prikazuje broj neriješenih zaostalih predmeta na početku perioda, broj predmeta koje treba riješiti u toku određenog perioda, broj predmeta koji su zaista riješeni u toku određenog perioda i broj neriješenih zaostalih predmeta na kraju tog perioda, što uključuje dodatne predmete koji su potpali u kategoriju zaostalih predmeta u toku određenog perioda.

Prethodne aktivnosti podržavaju Strateški cilj 10, prioritet 10.1, Strateški plan VSTV-a 2008-2012: Značajno smanjiti postojeći broj zaostalih predmeta. Vidi također čl.     , Pravilnik VSTV-a.
Smjernice:

· Plan za smanjenje zaostatka u predmetima mora uključivati:   
· Prikaz svih zaostalih predmeta, odvojenih po referatima i datumima prvobitnog podnošenja, čime će se omogućiti dodjela prioriteta starim predmetima za postupanje po redoslijedu datuma podnošenja, te uključuje mjere koje sprječavaju da se predmet presignira više puta sa novim brojevima.
· Periodično ažuriranje statusa predmeta i neophodne radnje. Ažuriranje se mora izvršiti bar jednom u 6 mjeseci, ali može biti i učestalije u ovisnosti o vrsti predmeta ili faktorima zaostatka u predmetima.
· Dvije tabele: prva sadrži ukupan broj svih zaostalih predmeta, po vrsti predmeta i godini pokretanja; druga je kvartalni izvještaj koji prikazuje po vrsti predmeta broj zaostalih predmeta koji su neriješeni na početku perioda, broj predmeta koje treba riješiti za vrijeme perioda, broj predmeta koji su zaista riješeni u toku perioda, te broj neriješenih predmeta na kraju izvještajnog perioda, što uključuje dodatne predmete koji su potpali u kategoriju zaostalih predmeta tokom perioda.
Bodovanje:

Uspješnost implementacije standarda ocjenjuje se na osnovu sljedećeg načina bodovanja:

0=  Ne postoji pisani plan smanjenja zaostatka u predmetima.

1=  Plan je napisan ali nema periodičnih dopuna.

2=  Pisani plan, periodične dopune, dvije tabele. 

Ključni standard 2.6  PROFESIONALNI RAZVOJ SUDIJA, SUDSKIH MENADŽERA I SUDSKOG OSOBLJA (diskrecijski)
Sud unaprjeđuje profesionalne kvalifikacije sudija i ostalog osoblja tako što će pružati prilike za kontinuiranu profesionalnu obuku sudija i ostalog osoblja.

Prema važećim propisima sudije moraju pohađati profesionalnu obuku najmanje četiri dana u toku kalendarske godine. Oni obično pohađaju obuku u svojim centrima za obuku sudija i tužilaca. Sami sudovi još nisu razvili vlastitu stratešku politiku za usavršavanje sudaca, nego su samo korisnici programa obuke koje su izradili centri za obuku. Sudsko osoblje nije predviđeno za bilo kakvu obuku. Tek nedavno su pokrenute inicijative kod centara za obuku da uvrste obuku sudskog osoblja u svoj program. Uzevši u obzir gore-spomenuto, sudovi trebaju razviti i implementirati stratešku politiku profesionalnog usavršavanja i plan obuke za sudsko osoblje i sudije koji predviđa profesionalno usavršavanje i podizanje morala, motivaciju, osjećaj lične vrijednosti kod pojedinaca i osjećaj posvećenosti ostvarenju vizije i ciljeva suda.

· Strateški plan za sudove sadrži dio koji se odnosi na lično usavršavanje i obuku za sudije i ostalo sudsko osoblje 

· Pravila za ocjenu rezultata rada se primjenjuju na ispravan način kako bi pomogla u profesionalnom usavršavanju svakog pojedinačnog uposlenika 

· Sud vrši redovne ocjene sposobnosti i kompetentnosti osoblja 

· Sud konstantno ulaže razumne napore na unapređenju profesionalnih kvalifikacija osoblja
· Sud pruža podršku sudijama u cilju pohađanja godišnje edukacije u centrima za obuku sudija i tužilaca 

· Sud pruža podršku svom administrativnom osoblju u slučaju da centri za obuku sudija i tužilaca također organiziraju obuku za ostalo sudsko osoblje 

· Sud sarađuje sa VSTV-om i centrima za edukaciju sudija i tužilaca u svrhu pružanja pomoći i podrške kod obuke koju organizira sam sud  

· Sud sarađuje sa drugim institucijama i organizacijama koje pružaju obuku

· Sud razvija i vodi statističke pokazatelje o obuci sudija i sudskog osoblja 

· Sud mora osigurati slobodno vrijeme za osoblje kako bi pohađali odobrenu obuku.

Reforma pravosuđa je postavila zahtjevne zadatke pred rukovodstva sudova u BiH. Smanjeni broj sudova, sudija i osoblja za podršku, te povećani zaostatak u predmetima zahtijevaju energične, proaktivne predsjednike sudova, sekretare sudova, šefove odjeljenja i više administrativne službenike za iznalaženje novih ideja i osmišljavanje projekata koji će za rezultat imati efikasne sudske sisteme koji osiguravaju pravična i blagovremena suđenja. U to vrijeme rukovodstva sudova nisu imala adekvatnu edukaciju koja bi im mogla dati dovoljnu stručnost za obavljanje ovog zadatka. U međuvremenu, VSTV i međunarodni donatori organizirali su inicijalnu obuku u menadžmentu za određeni broj predsjednika sudova, sekretara sudova, šefova odjeljenja i viših administrativnih službenika, pružajući im osnovna znanja u sudskom menadžmentu. Ovu aktivnost treba nastaviti i unaprijediti tako da se ne izgubi zamah i da se može ostvariti puna korist od održanih obuka.

· Strateški plan za sudove sadrži dio koji se odnosi na obuku u menadžmentu za predsjednike sudova, sekretare sudova, šefove sudskih odjeljenja i više administrativno osoblje

· Sud vrši detaljnu analizu svojih potreba u oblasti obuke u menadžmentu 

· Sud podstiče predsjednika suda, sekretara suda, šefove sudskih odjeljenja i više administrativno osoblje da traže i pohađaju relevantnu obuku u menadžmentu koju organizira VSTV i centri za obuku sudija i tužilaca 

· Sud sarađuje sa VSTV-om i centrima za edukaciju sudija i tužilaca u svrhu pružanja pomoći i podrške u pogledu obuke u menadžmentu koju organizira sam sud
· Sud sarađuje sa drugim institucijama i organizacijama koje pružaju odgovarajuću obuku u menadžmentu

· Sud razvija i vodi statističke pokazatelje o obuci rukovodećeg osoblja, uključujući statistiku o unaprjeđenoj efikasnosti suda koja je rezultat unapređenja sposobnosti menadžmenta. 

Ove aktivnosti prema Standardu 2.5 podržavaju Strateške ciljeve 4 i 6, Strateški plan VSTV-a za period 2007-2012.
Smjernice (savjetodavne):

· Izraditi i implementirati stratešku politiku za profesionalni razvoj i plan obuke za sudije i ostalo sudsko osoblje, koje sud ugrađuje u svoj strateški plan (vidi standard 2.4).
· Redovno vršiti ocjene znanja i sposobnosti osoblja, te koristiti rezultate kako bi se pružila pomoć svakom pojedinačnom uposleniku u profesionalnom razvoju.
· Svaki sudija i član osoblja pohađa ___ program(a) u toku ___ vremenskog perioda.
· Sud osigurava slobodno vrijeme za sudije i ostalo osoblje kako bi pohađali odobrenu obuku.
· Tražiti i dobiti pomoć VSTV-a i centara za obuku sudija i tužilaca  u obuci i podršci edukacije sudija i osoblja, uključujući obuku u menadžmentu. 
· Sarađivati sa drugim institucijama i organizacijama koje pružaju obuku, uključujući obuku u menadžmentu.
· Razviti i voditi evidenciju i statističke podatke o sudijama i sudskom osoblju koji su pohađali obuku, uključujući obuku u menadžmentu, te statističke podatke o povećanoj efikasnosti suda koja je rezultat unaprjeđenih menadžerskih kapaciteta.
· Politika i plan obuke uključuju obuku u menadžmentu za predsjednike sudova, sekretare sudova, šefove sudskih odjeljenja i više administrativno osoblje.
· Izvršiti detaljnu analizu potreba u oblasti obuke u menadžmentu, te uključiti odgovor na te potrebe u planu razvoja i obuke. Ako se plan izradi prije završetka analize potreba, plan obuke u menadžmentu se mora dodati planu razvoja i obuke.
Bodovanje:

0 = Strateška politika i plan profesionalnog razvoja nisu izrađeni, ili je plan izrađen i samo još jedna smjernica je implementirana.
1 = Svi relevantni planovi su izrađeni (strateška politika i plan profesionalnog razvoja, uključujući obuku u menadžmentu i plan za ocjenu znanja i sposobnosti) i bar još tri smjernice su implementirane. 
2 = Sve smjernice su implementirane.
Ključni standard 2.7 SARADNIČKA MREŽA ZA PODRŠKU (diskrecijski)
Sud razvija saradničku mrežu za podršku u uspostavljanju kontakta s javnošću među vladinim i nevladinim agencijama i organizacijama u oblasti, te uspostaviti redovne kontakte sa tužiocima i advokatskom komorom.

Kako bi postigao svoje specifične i opće ciljeve, a to je da posluje efikasno i pruža kvalitetne usluge javnosti, sudu je potrebna podrška Ministarstva pravde, Ministarstva finansija, lokalnih vlada, tužilaštava, advokatskih komora, nevladinih organizacija i organiziranih grupa građana. Sud bi trebao uspostaviti i održavati redovne kontakte sa ovim institucijama i grupama kako bi ih pridobio za saradnju i podršku u radu suda. Možda je poželjno oformiti službeno tijelo za ovo, kao na primjer sudsku javnu savjetodavnu komisiju.

Prethodne aktivnosti su u skladu sa Strateškim planom VSTV-a, poglavlje 3, i implementacijom Strateškom plana, te sa JSRS, stub 3, Pristup pravdi, strana 45.

Smjernice:
· Uspostavljaju i održavaju se redovni kontakti sa Ministarstvom pravde, Ministarstvom finansija, institucijama lokalnih vlada, advokatskim komorama, NVO i drugim organiziranim grupama građana.

· Formira se savjetodavna komisija sastavljena od predstavnika ovih organizacija s kojima je uspostavljen kontakt.

· Implementirati bar jedan projekat za uspostavljanje kontakta koji uključuje sud i jednu od ovih organizacija.

· Zakazivati i voditi redovne koordinacijske sastanke (bar četiri puta godišnje) sa lokalnim tužilaštvima kako bi se razgovaralo o pitanjima od zajedničkog interesa i planirala i koordinirala veća efikasnost u krivičnim postupcima. Kada je to primjereno i uz zajednički dogovor, radnje tužilaštva trebaju biti dio sudskog plana za smanjenje zaostatka u predmetima (Standard 2.4) i nastojanja u smanjenju kašnjenja u predmetima. 

· Zakazivati i voditi redovne sastanke (bar tri puta godišnje) između sudija i lokalne ili regionalne advokatske komore ili komora.

Bodovanje:

Uspješnost implementacije standarda ocjenjuje se na osnovu sljedećeg načina bodovanja:

0= Sud ne uspostavlja niti održava kontakte sa bilo kojom od ovih organizacija ili to čini sa veoma malim brojem ovih organizacija.

1= Sud uspostavlja kontakte sa većinom ovih organizacija, ali su kontakti neučestali, savjetodavna komisija je oformljena i sud vodi redovne sastanke sa tužiocima.

2=  Sud uspostavlja i održava redovne kontakte sa većinom ovih organizacija, savjetodavna komisija se sastaje bar jednom kvartalno, sud se redovno sastaje sa tužiocima i advokatskom komorom ili komorama, i implementiran je projekat za uspostavljanje kontakata.
Ključni standard 2.8 RUKOVODILAC SUDSKE UPRAVE/SUDSKI MENADŽER (diskrecijski)
Sud sa 15 sudaca ili više formira radno mjesto rukovodilac sudske uprave ili sudski menadžer.

Sudovi sa 15 ili više sudaca trebaju razmotriti formiranje radnog mjesta rukovodioca sudske uprave ili sudskog menadžera, kao što je učinjeno u Osnovnom sudu Banja Luka i Općinskom sudu Sarajevo. Ovo radno mjesto treba zadužiti sa odgovornostima i aktivnostima koje predsjednika suda rasterećuju od nekih menadžerskih i administrativnih dužnosti. Vidi čl. 8. Dužnosti predsjednika suda, i čl. 10. Dužnosti sekretara suda, Pravilnik VSTV-a.  

Rukovodilac sudske uprave ili sudski menadžer odgovara predsjedniku suda. Dužnosti i odgovornosti rukovodioca sudske uprave ili sudskog menadžera trebaju obuhvatati: analizira i identificira probleme u postojećem uredskom poslovanju i procedurama i u različitim sudskim odjeljenjima, te predlaže promjene u svrhu unapređenja operativne efikasnosti suda i smanjenja troškova, uključujući omogućavanje saradnje u aktivnostima različitih dijelova i odjeljenja suda; priprema plan interne komunikacije i osigurava njegovu pravilnu implementaciju; vrši opći nadzor i ocjenu rezultata rada osoblja pisarnice i administrativnog osoblja; istražuje pritužbe koje se odnose na sudsko poslovanje ili administrativno osoblje i poduzima odgovarajuće radnje kad je potrebno; učestvuje u izradi sudskog budžeta zajedno sa predsjednikom suda i sekretarom suda; koordinira i analizira statističke podatke o radu suda i daje preporuke za poboljšanja; procjenjuje potrebe za obukom administrativnog osoblja i koordinira obuku interno ili sa vanjskim institucijama; provodi anketa među korisnicima sudskih usluga uz pripremu upitnika o konkretnim pitanjima koja se odnose na sudske usluge, analizira povratne informacije i predlaže odgovarajuće radnje; prati sudsko poslovanje kako bi se osiguralo poštivanje relevantnih zakona; prati izmjene u relevantnim zakonima i sukladno izrađuje i implementira nove ili revidirane procedure koje se odnose na sudsko poslovanje; obavlja druge dužnosti po nalogu predsjednika suda.

Rukovodilac sudske uprave ili sudski menadžer treba biti diplomirani pravnik ili imati završen fakultet za menadžment, sa 10 godina profesionalnog iskustva uz progresivan rast odgovornosti i 5 godina iskustva u menadžmentu, po mogućnosti u oblasti sudske uprave. Treba posjedovati snažne organizacijske i menadžerske sposobnosti, biti otvorenog uma i spreman na saradnju sa snažnim osjećajem za ličnu inicijativu. On/ona treba poznavati pravni sistem, sudsko poslovanje i organizaciju, te interna pravila i procedure; treba poznavati zakone i druge propise koji se primjenjuju u poslovanju i organizaciji sudova u BiH i biti upoznat(a) sa administrativnim i uredskim poslovanjem, postupcima i zadacima.
Smjernice:
· Radno mjesto je otvoreno i popunjeno osobom koja ispunjava većinu kvalifikacija opisanih u tekstu iznad.
· Dužnosti i odgovornosti obuhvataju značajan broj dužnosti i odgovornosti opisanih u prethodnom tekst, a utvrđene su od strane suda Pravilnikom o unutrašnjoj organizaciji i sistematizaciji radnih mjesta.
Bodovanje:

Uspješnost implementacije standarda ocjenjuje se na osnovu sljedećeg načina bodovanja:

0= Radno mjesto nije oformljeno.

1= Radno mjesto je oformljeno i popunjeno, ali dužnosti iz smjernica su veoma ograničene.

2= Radno mjesto oformljeno i popunjeno uz značajan broj dužnosti i odgovornosti iz smjernica.

	Polje aktivnosti  3: EFIKASNA I UČINKOVITA PRAVDA 



Ključni standard 3.1 UPRAVLJANJE REZULTATIMA RADA (obavezan)

Sud uvodi sistem upravljanja rezultatima rada kako bi pratio rezultate rada sudija i ostalog osoblja.

Predsjednik i sekretar suda su prema zakonu i Pravilniku VSTV-a zaduženi za ocjenu rezultata rada sudaca i ostalog osoblja.  Sud bi trebao uvesti sistem za praćenje rezultata rada koji bi uključivao izvještaje od predsjednika odjeljenja; periodični pregled dnevnika sudija; pojedinačne i grupne sastanke na temu rezultata rada; neformalne posjete kancelarijama sudaca i drugog osoblja.

Suci u sudu trebaju poštivati vremenska mjerila i standarde VSTV-a, te ispunjavati izvještaje koje ovi standardi nalažu i podnositi ih relevantnim službenicima suda. 

Smjernice:

· Sistem praćenja može uključivati: korištenje izvještaja predsjednika odjeljenja; periodične preglede dnevnika i izvještaja o rezultatima rada sudaca; pojedinačne i grupne sastanke na temu rezultata rada; neformalne posjete kancelarijama sudaca i ostalog osoblja.  

· Sudije podnose izvještaje koji su obavezni prema vremenskim mjerilima i standardima VSTV-a odgovarajućim službenicima suda.
· Predsjednik suda i sekretar suda (ili rukovodilac sudske uprave) zaduženi su za praćenje i upravljanje rezultatima rada, te za poduzimanje mjera na unapređenju rezultata rada sudaca i ostalog osoblja kad se ukaže potreba.

Bodovanje:
Uspješnost implementacije standarda ocjenjuje se na osnovu sljedećeg načina bodovanja:

0= Sud nije uspostavio sistem za upravljanje rezultatima rada.

1= Predsjednik suda i sekretar suda (ili rukovodilac sudske uprave) prate rezultate rada, ali ne poduzimaju nikakve mjere za unapređenje rezultata rada po potrebi.

2= Sud ima uspostavljen sistem, predsjednik suda i sekretar suda (ili rukovodilac sudske uprave) prate rezultate rada, te poduzimaju mjere za unapređenje rezultata rada kada je potrebno, a svi izvještaji obavezni prema vremenskim mjerilima i standardima VSTV-a blagovremeno se podnose.
Ključni standard 3.2 RADNO OKRUŽENJE (obavezan)
Sud poduzima mjere u cilju unapređenja fizičkog i tehničkog radnog okruženja za sudije i ostalo osoblje.

Kvalitet fizičkog i tehničkog radnog okruženja za sudije i drugo osoblje suda utiče na moral, motivaciju, efikasnost i kvalitet rada, kao i na kvalitet usluga koje se pružaju korisnicima suda. Kao minimum, sud bi trebao tražiti savjet arhitekte u pogledu potreba i procjene troškova eventualnog renoviranja koje bi trebalo izvršiti kako bi se poboljšao kvalitet radnog okruženja; identificirati sredstva u budžetu koja bi se iskoristila za spomenuta poboljšanja ili tražiti ta sredstva u budžetu; te uključiti vladine finansijske organe u razgovore o finansijskoj potpori za unapređenja koja se ne mogu finansirati iz redovnog operativnog budžeta suda.

Važni dijelovi zgrade suda koji bi trebali biti u dobrom stanju i prikladni za kvalitetno i efikasno radno okruženje su: ulaz u zgradu, njegov izgled i pristup; osiguranje na ulazu; prizemlje koje bi trebalo obuhvatati prostor za informiranje i recepciju, šalter za prijem pošte i konsolidirane pisarnice; adekvatne sudnice, sudački uredi, kao i uredi osoblja koje ne radi u pisarnicama na gornjim spratovima.  

U potrebne stavke koje moraju biti u dobrom stanju za tehničko radno okruženje spadaju: adekvatni kompjuterski kapaciteti; kompjuterske mreže; aparati za fotokopiranje i štampači; telekomunikacijska oprema; faksovi.      

Ovim aktivnostima se podržava Strateški program SRSP-a, str. 29-30., fizički i tehnički uslovi; Strateški plan VSTV-a 2007-2012., prioritet 10.3 Poboljšanje fizičkih uslova i unapređenje sudačkih kancelarija; i indeks sudske reforme, ABA ROLI, faktor 12. sudske zgrade.

Smjernice:
· Sud traži savjet arhitekte u pogledu potreba i procijenjenih troškova za bilo kakva neophodna renoviranja, naročito kada se radi o ulazu u zgradu i prostoru u prizemlju gdje treba smjestiti šalter za informiranje, šaltere za prijem pošte i pisanicu.
· Sud identificira sredstva u svom budžetu koja se mogu iskoristiti za renoviranje ili traži ova sredstva za svoj budžet.
· Sud angažira vladine finansijske organe u razgovore o finansijskoj potpori koja bi osigurala nedostajuća sredstva za renoviranje u njegovom vlastitom budžetu.
· Tehničko radno okruženje uključuje adekvatne kompjuterske kapacitete, štampače i mreže; aparate za kopiranje; opremu za telekomunikacije; fax uređaje, koje koristi obučeno osoblje. 
Bodovanje:

Uspješnost implementacije standarda ocjenjuje se na osnovu sljedećeg načina bodovanja:
0= Nijedna od prve 3 smjernice nije implementirana.

1= 2 od 4 smjernice su implementirane.

2= Sve 4 smjernice su implementirane.

Ključni standard 3.3 IMENOVANJE BRANITELJA (obavezan)

Sud primjenjuje standarde podobnosti za imenovanje branitelja na osnovu slabog imovinskog stanja.

U BiH ne postoje zakonski standardi koji bi pomogli sudu da utvrdi da li aplikant ispunjava kriterije za imenovanje branitelja po službenoj dužnosti, u skladu sa Zakonom o krivičnom postupku. Standardi podobnosti koje je osmislila Radna grupa JSDP-a, koju su činili predstavnici sudova, tužilaštava, advokatskih komora i nadležnih ministarstava pomogli su da se osigura jednak pristup pravdi i jednak tretman svih optuženih lica koja zahtijevaju imenovanje branitelja na osnovu slabog imovnog stanja, jer su doneseni jasni standardi i postupak za utvrđivanje slabog imovnog stanja. Ovi standardi pomažu u nadoknadi troškova jer sudiji pomažu da odredi da li osuđenik ima sredstava da plati ili ne.  

Ovom aktivnošću se podržavaju garancije Evropske konvencije o ljudskim pravima, Ustava i Zakona o krivičnom postupku BiH o pravu na branitelja u krivičnim postupcima. 

Smjernice:
· Standardi podobnosti se koriste od strane svih sudaca krivičnog odjeljenja.

Bodovanje:

Uspješnost implementacije standarda ocjenjuje se na osnovu sljedećeg načina bodovanja:

0= Jedna četvrtina ili manje sudaca u krivičnom odjeljenju koriste standarde podobnosti.

1= Bar polovina sudaca krivičnog odjeljenja koriste standarde podobnosti.

2= Sve sudije krivičnog odjeljenja koriste standarde podobnosti.

Ključni standard 3.4 OBAVJEŠTENJA O ODLUKAMA, RJEŠENJIMA I PRESUDAMA (obavezan)

Sud blagovremeno obavještava stranke o presudi ili rješenju u predmetu i o pravu na žalbu, te blagovremeno dostavlja pravosnažne odluke Ministarstvu pravde BiH u skladu sa zakonom.
Zakon o parničnom postupku propisuje obavezu obavještavanja i dostave presude ili rješenja u predmetu. Vidi članove 185-189, 198-199. Sud treba implementirati sistem praćenja koji će osigurati da se obavještavanja o presudama ili rješenjima vrše blagovremeno. U istom obavještenju sud treba informirati stranke o bilo kakvom pravu na žalbu i roku u kojem se žalba mora uložiti.

Zakon o krivičnom postupku nalaže da pravosnažne presude u predmetima koji se odnose na pranje novca, trgovinu ljudima, droge, otrove, rasturanje pornografije, štampanje ili puštanje u opticaj krivotvorenog novca i bilo koja druga krivična djela u skladu sa međunarodnim sporazumima, budu bez odlaganja dostavljene Ministarstvu pravde BiH. Vidi član 432. ZKP Federacije BiH, član 422 ZKP RS, član 411 ZKP BD i član 411 ZKP BiH. Sud treba uključiti ovu obavezu na listu finalizacije spisa u predmetu kako bi osigurao da bude u skladu sa zakonom.
Smjernice:
· Sud implementira sistem praćenja kako bi osigurao blagovremeno obavještavanje. Korektivne radnje se poduzimaju za rješavanje problema koji su otkriveni praćenjem.

· U obavještenju o presudi ili rješenju, sud informira stranke o bilo kakvim pravima na žalbu i roku u kojem se žalba mora uložiti

· Sud uključuje obavezu na svoj list finalizacije spisa u predmetu ili u tabeli odgovarajućeg CMS ekrana gdje se kaže da pravosnažne presude u predmetima koji se odnose na pranje novca, trgovinu ljudima, droge, otrove, rasturanje pornografije, štampanje ili puštanje u opticaj krivotvorenog novca, te bilo koja druga krivična djela u skladu sa međunarodnim sporazumima moraju u skladu sa zakonom biti dostavljene Ministarstvu pravde.

Bodovanje:

Uspješnost implementacije standarda ocjenjuje se na osnovu sljedećeg načina bodovanja:

0= Ne postoji sistem praćenja a obavještenje za stranke ne informira stranku o pravu na žalbu i roku za podnošenje žalbe.

1= Jedna ili dvije smjernice su implementirane.

2= Sve smjernice su implementirane.

Ključni standard 3.5 PROGRAM MEDIJACIJE (diskrecijski)
Sud utvrđuje program za medijaciju i postizanje nagodbe u predmetima.
Zakoni o parničnom postupku propisuju procedure za medijaciju i postizanje nagodbe u predmetima. Sud bi trebao pokrenuti program identifikacije vrsta predmeta u kojima je moguća medijacija i nagodba i uvesti praksu upućivanja predmeta na medijaciju ili nagodbu.

Ovim aktivnostima se podržava Stub 4. SRSP, str. 46-48.; Strateški plan VSTV-a 2007-2012., prioritet 4.3;  i preporuke CEPEJ-a.

Smjernice:
· Inicirati program za identificiranje vrsta predmeta koje su podobni za moguću medijaciju i nagodbu.

· Uspostaviti procedure za upućivanje predmeta na medijaciju i nagodbu.

· Implementirati program upućivanja predmeta i pratiti rezultate.

Bodovanje:
Uspješnost implementacije standarda ocjenjuje se na osnovu sljedećeg načina bodovanja:

0= Nije iniciran nikakav program niti su uspostavljene procedure za medijaciju i nagodbu.

1= Jedna od prve dvije smjernice je implementirana.

2= Sve smjernice su implementirane.

Ključni standard 3.6 UPRAVLJANJE SPISIMA (obavezan)
Sud implementira unaprijeđeni sistem manualnog upravljanja spisima (MRMS) kao preduslov za implementaciju CMS-a (automatizirani sistem upravljanja predmetima).

U unaprijeđenom MRMS-u, istaknuta je primjena Sistema za jedinstveno označavanje predmeta (CCNS), ormara sa otvorenim policama, vertikalnog odlaganja novih omota spisa, pečati sa jedinstvenim brojem spisa, kartica za kontrolu kretanja spisa, novih ročišnika, kolica za prenošenje omota spisa i ormara za upisnike.   

JSDP će obezbijediti priručnik za MRMS, praktičan vodič za laku primjenu novog sistema. JSDP će također pripremiti katalog za MRMS koji sadrži sve elemente koji se koriste u unaprijeđenom sistemu, sa slikama, tehničkim specifikacijama, nazivom i kontakt informacijama proizvođača, cijenama proizvoda i kratkim objašnjenjem svakog proizvoda. Taj katalog sadrži spremne informacije za sud prilikom kupovine elemenata potrebnih za MRMS. VSTV/JSDP će organizirati obuku za sudsko osoblje u primjeni MRMS-a.

Implementacija unaprijeđenog MRMS-a je ključni preduslov za implementaciju CMS-a. CCNS se primjenjuje sa MRMS-om dok se u sud ne uvede CMS, kada će se primjenjivati CMS sistem za označavanje predmeta. Prema instrukciji VSTV-a, sud mora kupiti nove omote spisa i ormare sa otvorenim policama u cilju potpune implementacije CMS-a.

Spomenutom aktivnošću se podržava strateški cilj 3., prioritet 1., Strateški plan VSTV-a 2007-2012.: razviti i implementirati CMS (Sistem upravljanja predmetima) u svim sudovima i tužilaštvima.

Smjernice:
· Sud nabavlja nove omote spisa za CMS, otvorene ormare s policama za odlaganje spisa, nove pečate s jedinstvenim brojem spisa, kartice za kontrolu kretanja spisa, nove sudske ročišnike, kolica za prenošenje spisa, ormariće za upisnike, koristeći MRMS katalog za nabavke u skladu sa specifikacijama.

· Sudsko osoblje učestvuje u obuci koju pruža JSDP/VSTV i koristi priručnik za MRMS kako bi se uspostavio novi sistem.

· Sudski uposlenici posjećuju kompletirane model sudove kako bi posmatrali MRMS postupke.

· Sud implementira MRMS. 

· Osoblje pisarnice odlaže spise vertikalno.

Bodovanje:

Uspješnost implementacije standarda ocjenjuje se na osnovu sljedećeg načina bodovanja:

0= Samo 1 smjernica je implementirana.

1= Dvije smjernice su implementirane.
2= Sve smjernice su implementirane.

Ključni standard 3.7 CMS (obavezan)

Sud je implementirao Sistem za automatsko upravljanje predmetima (CMS), te je napisao i implementirao pravila korištenja računara, obuke, izrade sigurnosnih kopija i održavanja hardvera i softvera.

Smjernice:

· Sud implementira automatizirani Sistem za upravljanje predmetima kojeg je odobrio VSTV. 

Implementacija zahtijeva sljedeće:  

· Sud pruža punu saradnju u procesu instalacije CMS-a;

· Sudsko osoblje i sudije učestvuju u obuci koju organizira osoblje VSTV-a prilikom instalacije CMS-a ili u drugim obukama;

· Svaki korisnik CMS-a dobiva priručnik za CMS u svrhu obuke i kao budući referentni materijal;

· CMS se koristi za sve relevantne vrste predmeta;

· CMS se koristi za sastavljanje izvještaja o predmetima;

· Svi neriješeni predmeti su registrirani u CMS-u u skladu sa pravnim okvirom VSTV-a;

· Sudski sistemski administrator ili sudsko osoblje obučeni su za administraciju CMS-a.

· Sud vrši izmjenu svog Pravilnika o unutrašnjoj organizaciji i sistematizaciji radnih mjesta u skladu sa Pravnim okvirom VSTV-a za CMS. 

Bodovanje:
Uspješnost implementacije standarda ocjenjuje se na osnovu sljedećeg načina bodovanja:

0= Sud ne koristi CMS i ne postoje pisana pravila koja se odnose na kompjutere.
1= Sud ili koristi CMS za bar jednu relevantnu vrstu predmeta ili je u potpunosti usklađen sa CMS-om.
2= Sve smjernice su implementirane u potpunosti kao i proces instalacije. Sudije i ostalo sudsko osoblje pohađali su obuku VSTV-a u korištenju CMS-a, sudski sistemski administrator ili sudsko osoblje obučeni su za administraciju CMS-a, a svaki korisnik CMS-a dobija priručnik za CMS u svrhu obuke i kao budući referentni materijal. 
Ključni standard 3.8 STUDIJSKA POSJETA (diskrecijski)
Sud organizira studijsku posjetu kompletiranom model sudu ili drugom naprednom sudu.

Tim suda za upravljanje promjenama treba u ranoj fazi učestvovati u ovoj aktivnosti. To omogućava ovom timu da vidi kako će sve izgledati po završetku reformskih aktivnosti, povećava motivaciju i povjerenje u provođenje reformi, te pruža priliku da se dobiju odgovori na pitanja i da se razgovara o bojaznima.

Smjernice:

· Odabrati uposlenike pisarnice, drugo relevantno osoblje i članove tima za upravljanje promjenama koji će posjetiti kompletirani model sud ili drugi napredni sud kako bi stekli uvid u MRMS i druge završene reforme.
· Članovi grupe koja je išla u studijsku posjetu podnose izvještaj timu za upravljanje promjenama o svojim zapažanjima i preporukama koje su rezultat studijske posjete.

Bodovanje:

Uspješnost implementacije standarda ocjenjuje se na osnovu sljedećeg načina bodovanja:
0= Ne postoji plan za posjetu kompletiranom model sudu ili drugom naprednom sudu.

1= Izrađen je plan i raspored posjete kompletiranom model sudu ili drugom naprednom sudu.

2= Izvršena je posjeta kompletiranom model sudu ili drugom naprednom sudu i članovi grupe su podnijeli izvještaj timu za upravljanje promjenama.

Ključni standard 3.9 KADROVSKA ORGANIZACIJA U ODJELJENJIMA (obavezan)
Sud uvodi kadrovsku organizaciju u odjeljenju prema kojoj stručni saradnici i pripravnici/volonteri obavljaju administrativne poslove u predmetu umjesto sudija.

Odjeljenja upravnih sporova u model sudovima Kantonalnom sudu Mostar i Kantonalnom sudu Zenica izradili su, uz pomoć JSDP-a, model sistematizacije sa opisima poslova i odgovornostima u radu po predmetima, uključujući ulogu stručnih saradnika i pripravnika/volontera. Rezultati su bili efikasniji rad po predmetima, veći broj završenih predmeta i kvalitetnije odluke. Ovaj model može se prilagoditi u svrhu kadrovskog uređenja svakog odjeljenja svakog suda. Sud treba pratiti rezultate kadrovske reorganizacije, te napraviti izmjene kada je to potrebno. 

Prema ovom modelu, stručni saradnici treba da se bave svim aspektima predmeta izuzev donošenja odluke i pisanja presude. Stručni suradnik priprema spisak primjenjivih zakona i analizu svakog predmeta. Po primitku predmeta od stručnog saradnika, sudac je u mogućnosti da se usredotoči na meritum predmeta. Ostali uposlenici odjeljenja, kao što su daktilografi i upisničari, također daju doprinos u radu po predmetima obavljanjem određenih administrativnih radnji, uglavnom jednostavnih zadataka.

Smjernice:

· Sud izrađuje plan za dodjeljivanje stručnih saradnika, ostalog sudskog osoblja i pripravnika/volontera sudiji ili sudijama kako bi rasteretili sudiju od administrativnih zadataka u predmetima.

· Sud izrađuje dokument koji definira radna mjesta osoblja i njihove dužnosti u radu po predmetima za sudiju ili sudije unutar odjeljenja.

· Stručni saradnik koordinira pripremne radnje u predmetu koje izvršava osoblje, priprema spisak primjenjivih zakona, te priprema analizu predmeta.

· Sudija se fokusira na meritum predmeta, donosi odluku i izrađuje presudu.

Bodovanje:

Uspješnost implementacije standarda ocjenjuje se na osnovu sljedećeg načina bodovanja:

0= Ne postoji plan za kadrovsku reorganizaciju odjeljenja. Ne postoji dokument koji definira radna mjesta osoblja i dužnosti.
1= Plan za kadrovsku reorganizaciju odjeljenja je napisan i implementiran. Izrađen je dokument koji definira radna mjesta osoblja i dužnosti unutar odjeljenja.

2= Implementiran je plan reorganizacije, koji utvrđuje radna mjesta i definira dužnosti, stručni saradnik obavlja svoje dužnosti, rasterećuje sudiju od administrativnih zadataka kako bi se mogao fokusirati na meritum u predmetu, donositi odluke i izrađivati presude.
Ključni standard 3.10 TONSKO SNIMANJE SUDSKIH ROČIŠTA (obavezan)

Sud se koristi audio opremom za snimanje ročišta u skladu sa zakonom.

Sud treba imati ispravnu opremu za tonsko snimanje u svakoj sudnici u kojoj se održavaju saslušanja i pretresi koje, prema zakonu, treba snimati i potrebno je obučiti osoblje koje se koristi ovom opremom. U sudu treba da postoje pismene upute za: rukovanje opremom i njeno održavanje, način i mjesto odlaganja kaseta i CD-ova, te kontrolu i stavljanje na raspolaganje kaseta i CD-ova, po zahtjevu, stranama i advokatima.

Smjernice:

· Sud posjeduje ispravnu opremu za tonsko snimanje u svakoj sudnici u kojoj se održavaju saslušanja i pretresi koje, prema zakonu, treba snimati.
· Sud organizira obuku za osoblje koje koristi opremu.
· Sud ima pisana uputstva za: rukovanje i održavanje opreme, te način i mjesto pohranjivanja traka i CD-ova.
· Sud kontrolira korištenje traka i CD-ova od strane sudija, stranaka i advokata.
· Sudije koriste opremu na ročištima.
Bodovanje:

Uspješnost implementacije standarda ocjenjuje se na osnovu sljedećeg načina bodovanja:

0= Sudu nedostaje dostatna oprema u dobrom stanju za tonsko snimanje ročišta i suđenja u skladu sa zakonom. 

1= Dvije od 4 smjernice su implementirane.
2= Sve smjernice su implementirane; oprema se koristi u najmanje 75% svih ročišta.

Ključni standard 3.11 UPRAVLJANJE ARHIVOM (obavezan)
Sud provodi plan učinkovitog upravljanja arhiviranim spisima i njihovog periodičnog uništavanja.

Plan je u skladu sa članovima 136-144.  Pravilnika VSTV-a. Vid također Zakon o arhivskoj građi FBiH.
Smjernice:

· Sud posjeduje adekvatan prostor za priručnu arhivu i za trajnu arhivu. Ako je potreban dodatni prostor, sud planira pronalaženje dostatnog prostora i poduzima korake u tom cilju.
· Sud posjeduje pisani plan za upravljanje arhiviranim spisima i za uništavanje zastarjelih spisa.
· Sud periodično uništava arhivirane spise predmeta u skladu sa zakonom.
Bodovanje:

Uspješnost implementacije standarda ocjenjuje se na osnovu sljedećeg načina bodovanja:

0= Nijedna od smjernica nije implementirana.

1= Jedna od smjernica je implementirana.

2= Sve 3 smjernice su implementirane.

	Polje aktivnosti  4: TRANSPARENTNOST I ODGOVORNOST 



Ključni standard 4.1 INFORMIRANJE JAVNOSTI (obavezan)

Sud provodi Strategiju za odnose s javnošću i informiranje.

Strategija koju je izradila Sanela Tunović, kratkoročno angažirani ekspert JSDP, od 31. januara 2006. predstavlja koncept učinkovite strategije za odnose s javnošću i informiranje u model sudovima. U njoj se preciziraju uloge predsjednika suda, sekretara suda/službenika za informiranje i recepcionara u integriranoj strategiji; aktivnosti koje sudovi treba da poduzmu u skladu sa Zakonom o slobodi pristupa informacijama; strategija za postupanje u slučaju neosnovanih kritika sudaca; komunikacija sa medijima; distribuiranje informacija o uslugama suda; brošure i promotivni materijal; web stranica suda; oglasne ploče u zgradi suda; informiranje šire javnosti o reformskim aktivnostima; uspostava radne grupe za izradu i praćenje programa suda. 

Dodatne komponente učinkovite strategije su sljedeće:  istraživanje javnog mnijenja i mišljenja korisnika sudskih usluga; i sveobuhvatan, kombiniran proces pritužbi i sugestija.  Vidi član 68. Zakona o sudovima Federacije BiH i RS i Pravilnik VSTV-a, članovi 134-135.

Smjernice:

· Sud izrađuje pismeni plan za odnose s javnošću i informiranje o sudu, na osnovu Strategije koju je objavio JSDP, a koji uključuje:
· ulogu sudskih službenika i osoblja unutar integrirane strategije;
· postupanje sa neopravdanim kritikama protiv sudaca;

· komuniciranje s medijima;  
· distribuiranje informacija o sudskim uslugama;

· brošure i promotivni materijali;  
· web stranica suda;  
· oglasne ploče u zgradi suda; 
· informiranje šire javnosti o reformama; 
· uspostava radne grupe za izradu i praćenje programa suda.

· Sud implementira plan.

· Sud vrši istraživanje javnog mnijenja i mišljenja korisnika sudskih usluga, te implementira promjene koje su identificirane istraživanjem.

Bodovanje:

Uspješnost implementacije standarda ocjenjuje se na osnovu sljedećeg načina bodovanja:
0= Nijedna od smjernica nije implementirana.

1= Sud je izradio pismenu strategiju za odnose s javnošću i informiranje o sudu.

2= Sve smjernice implementirane uključujući implementaciju plana u značajnoj mjeri.

Ključni standard 4.2 GODIŠNJI IZVJEŠTAJ (obavezan)

Sud objavljuje i stavlja na raspolaganje javnosti i lokalnim vladinim organizacijama godišnji izvještaj o svom radu.
VSTV traži od svih sudova da dostave godišnji izvještaj o radu. VSTV zatim objavljuje svoj godišnji izvještaj koji uključuje sveobuhvatne podatke, ali ne pojedinačno za svaki sud, o broju zaprimljenih, riješenih i aktivnih predmeta kao i analizu zaostatka u rješavanju predmeta i trendova u sudskom sistemu. 

Standard 4.2 nalaže da model sud objavi, na godišnjoj osnovi, narativni i statistički izvještaj o radu tokom godine, posebice o zaprimljenim, riješenim, aktivnim i starim i 'zaostalim' predmetima. Ovaj izvještaj treba da bude na raspolaganju javnosti u području gdje se nalazi sud, članovima advokatske komore i lokalnim vladinim institucijama koje pružaju podršku sudu. 

Ovom aktivnosti podržava se prioritet 6.5  Unaprijediti statističke sisteme i sisteme izvještavanja u okviru Strateškog plana VSTV-a za period 2007-2012,. 

Smjernice:

· Godišnji narativni i statistički izvještaj se objavljuje i distribuira u roku od 45 dana nakon isteka izvještajne godine, a prikazuje rad tokom godine, naročito u pogledu zaprimljenih, riješenih, aktivnih i zaostalih predmeta.

· Format za izvještavanje o predmetima je standardiziran u skladu sa smjernicama VSTV-a.

Bodovanje:

Uspješnost implementacije standarda ocjenjuje se na osnovu sljedećeg načina bodovanja:

0= Nikakav godišnji izvještaj se ne objavljuje niti distribuira.

1= Statistički izvještaj o aktivnostima u predmetima se priprema u skladu sa smjernicama VSTV-a, ali se ne distribuira u javnosti, lokalnim vladama niti advokatskim komorama.

2= Obje smjernice su implementirane.

Ključni standard 4.3 NASUMIČNO DODJELJIVANJE PREDMETA (obavezan)
Sud primjenjuje sistem nasumičnog dodjeljivanja predmeta sudijama.

Važno je da sud bude transparentan u procesu dodjeljivanja predmeta sudijama. Povjerenje javnosti u sud se ne povećava ako sud primjenjuje sistem prema kojem jedan sudija ili sudski službenik dodjeljuje predmete ostalim sudijama. CMS je programiran za dodjeljivanje predmeta sudijama sekvencijalnim redoslijedom. Iako je ovo napredak u odnosu na sistem prema kojem jedan sudija ili sudski službenik dodjeljuje predmete, bilo bi bolje izraditi kompjuterski program ili uvesti manualni metod dodjeljivanja predmeta tako što će sudija biti nasumično odabran iz skupine sudija u sudu ili sudskom odjeljenju.

Ovom aktivnosti podržava se član    , Pravilnika VSTV-a

Smjernice:
· Sud izrađuje kompjuterski program ili manualni metod dodjele predmeta nasumičnim odabirom sudije iz grupe sudaca u sudu ili sudskom odjeljenju, u skladu sa članovima 49-51. Pravilnika VSTV-a.
· Program ili metod dodjeljivanja predmeta je u upotrebi.

Bodovanje:
0= Predmeti se dodjeljuju drugim sudijama od strane jednog sudije ili sudskog službenika.

1= Izrađen je kompjuterski program ili manualni metod dodjeljivanja predmeta nasumičnim odabirom jednog sudije iz grupe sudaca u sudu ili sudskom odjeljenju.

2= Dodjela predmeta sudijama se vrši nasumičnom metodom za sve vrste predmeta.

Standardi 
Obav. = Obavezan
Dis. = Diskrecijski
	#
	Predmet
	Obav.
	Dis.
	Komentari

	1.1
	Pristup ročištima i spisima 
	O
	
	

	1.2
	Poštivanje ZSPI-a
	O
	
	

	1.3
	Pružanje usluga korisnicima 
	O
	
	

	2.1
	Tim za upravljanje promjenama 
	O
	
	

	2.2
	Sudska pravila / Pravilnik
	O
	
	

	2.3
	Plan interne komunikacije 
	O
	
	

	2.4
	Strateški plan
	
	D
	

	2.5
	Plan smanjenja zaostatka u predmetima
	O
	
	

	2.6
	Obuka sudija i ostalog osoblja

